Gweithgaredd Logo
Dechrau Dangoswch ddetholiad o logos gwahanol gwmnïau i’r myfyrwyr – rhai adnabyddus iawn a rhai llai adnabyddus. Eglurwch beth yw arwyddair* a rhowch enghraifft. Gofynnwch i’r myfyrwyr a ydynt yn gallu meddwl am arwyddeiriau’r logos o’r safle.
Arweiniwch y myfyrwyr drwy adran Ffocws ar Gleientiaid yr egwyddorion Merrill Lynch, fel eu bod yn deall sut byddai hyn yn bwysig yn eu rôl fel arbenigwyr marchnata yn y senario maen nhw ar fin edrych arno.

Un Gofynnwch i’r myfyrwyr: Pa mor bwysig yw’r arwyddair? Beth mae’n ei wneud i farchnata? Beth mae’n ei roi ym mhennau’r prynwyr? Ydy’r arwyddair yn dylanwadu ar brynwyr?

Dau Darllenwch y senario canlynol i’r myfyrwyr:

Mae’r cwmni racedi tennis Llinynnau wedi dyfeisio raced newydd sy’n denau ac yn ysgafn. Maen nhw’n meddwl ei bod hi mor unigryw, maen nhw am ei marchnata hi dan enw a delwedd wahanol i weddill eu racedi. Mae hi’n defnyddio aloi cryf a ffibr carbon ac yn defnyddio llinyn gwag chwyldroadol newydd. Maen nhw am ei marchnata hi’n arbennig at bobl ifanc fel cysyniad hollol newydd ym maes racedi.

Tri Gofynnwch i’r myfyrwyr weithio mewn parau a dweud wrth ei gilydd bob yn ail beth yw nodweddion gorau’r raced newydd. 5
Pedwar Cyfeiriwch y myfyrwyr at broffiliau’r cwmnïau ar y Parth Menter, a gofynnwch iddyn nhw ystyried pam gwnaethon nhw ddewis eu logos.

Gofynnwch iddyn nhw weithio mewn parau i feddwl am enw brand a logo newydd i’r raced newydd.

Yna gofynnwch iddyn nhw luniadu’r logo a gwneud yn siŵr bod enw'r brand yn rhan o’r logo.

Pump Mae’r myfyrwyr yn gweithio mewn parau i gynllunio hysbyseb tudalen lawn i Llinynnau ei defnyddio mewn cylchgrawn chwaraeon.

Gofynnwch iddyn nhw wneud yn siŵr eu bod nhw’n defnyddio’r logo newydd a’r arwyddair yn ogystal ag enw’r prif gwmni.

Atgoffwch y myfyrwyr i wneud yn siŵr eu bod nhw’n cysylltu syniadau newydd y raced â’r brand newydd a chofio mai pobl ifanc yw eu cynulleidfa a bod Llinynnau am i’w raced newydd allu arwain y farchnad.

Cyfarfod Llawn Gofynnwch i’r parau gyflwyno eu syniadau i bâr arall. Mae angen iddyn nhw wneud yn siŵr eu bod nhw’n egluro sut mae eu brand yn cyd-fynd â’r syniadau newydd sydd gan Llinynnau a sut bydd yn denu’r gynulleidfa gywir.
Gofynnwch i’r myfyrwyr roi adborth adeiladol i’r pâr arall i ddweud sut maen nhw’n meddwl eu bod nhw wedi llwyddo a sut gallen nhw wella.

Estyniad/

Dysgu gartref

Gweithgaredd rhyngweithiol Merrill Lynch. Gofynnwch i’r myfyrwyr gwblhau’r gweithgaredd sy’n ymwneud â dylunio jîns newydd. Gofynnwch iddyn nhw feddwl am y cwestiynau: Pa mor bwysig yw brand newydd wrth werthu’n fyd-eang? Pa wahaniaeth mae enw brand yn ei wneud? Rhannwch yr atebion yn y dosbarth nesaf.
* Arwyddair yw brawddeg syml a chofiadwy i gyd-fynd â logo neu frand, sy’n cyfleu apêl y cynnyrch.

Os yw’n effeithiol, dylai ddod yn rhan bwysig o ddelwedd y cynnyrch. Enwau eraill arno yw slogan, llinell glo neu linell fachog.

